Panduan Pantas Bagi Berurusan
Dengan Penasihat Kewangan

1. Berurusan hanya dengan penasihat
kewangan (FA) yang dikawal oleh
Penguasa Kewangan Singapura
(MAS).

Anda harus berurusan hanya dengan FA
yang dikawal oleh MAS. FA berkenaan
perlu mematuhi tatalaku perniagaan di
bawah Akta Penasihat Kewangan. Suatu
senarai FA yang dikawal oleh MAS dan
jenis perkhidmatan yang dibenarkan
untuk disediakan oleh mereka boleh
didapati di lelaman MAS di
WWW.Mmas.gov.sg. Pengguna harus tahu
bahawa MAS hanya mengawal syarikat
yang ada di Singapura. Anda harus
menjalankan siasatan anda sendiri
apabila berurusan dengan entiti atau
individu yang berpusat di luar negara.

2. Lantik FA yang mempunyai
pengalaman dan kelayakan

yang wajar.

Sebelum anda melantik firma FA,
dapatkan sebanyak maklumat yang
anda boleh tentang firma tersebut,
seperti rekod prestasinya dan kelayakan
wakil anda. Jangan melantik FA semata-
mata kerana julat produk luas yang
ditawarkan ataupun status bebas
syarikat berkenaan. FA harus dipilih
berdasarkan meritnya.

3. Pastikan anda meminta dokumen
dan menyimpan semua dokumen
anda dengan selamat.

Sebelum berurusan dengan wakil FA,
minta ia memberikan anda maklumat
berikut secara bertulis:

- Nama firma FA yang diwakilinya; dan

+ Jenis perkhidmatan nasihat kewangan
yang dibenarkan baginya untuk
diberikan kepada pengguna.

Apabila berasa ragu, hubungi syarikat
FA berkenaan untuk mengesahkan
maklumat yang diberikan oleh wakil.
Berurusan hanya dengan firma-firma
dan wakil-wakil yang dikawal oleh MAS.
Untuk melindungi kepentingan anda,
simpan kesemua bahan bertulis dan
dokumen yang disediakan oleh FA anda
atau wakilnya. Semua ini berguna
sekiranya anda perlu mengemukakan
aduan atau mengambil tindakan
undang-undang.

4. Apabila berasa ragu, sentiasa
dapatkan penjelasan dan minta
maklumat lanjut.

Anda tidak harus membeli mana-mana
produk pelaburan sehingga anda faham
sepenuhnya apa yang anda beli. Minta
bahan bertulis tentang produk tersebut
dan baca dokumen dan huruf bercetak
kecil dengan teliti. Jangan serahkan kad
pengenalan anda kepada seseorang
yang tidak anda kenali atau tanpa
terlebih dahulu meminta penjelasan
mengapa kad tersebut diperlukan.

5. Berhati-hati dengan janiji lisan dan
jaminan pulangan yang tinggi.
Jangan bergantung kepada janiji lisan
daripada FA anda atau wakilnya. Apa
yang kelihatan amat menarik mungkin
sebaliknya. Pastikan bahawa anda faham
apa yang dijamin dan tidak dijamin serta
bertegas untuk mendapatkan
pengesahan bertulis daripada FA

anda tentang sebarang faedah atau
pulangan dijamin.

Untuk sumber pendidikan dan panduan tentang hal-hal kewangan peribadi, kunjungi lelaman MoneySENSE
di www.mas.gov.sg/consumer.

